
Пријавување за работилницата за учење на пикабол

Еразмус проект Pack Pick

1. Цел на работилницата

Примарната цел на проектот PACK PICK е да се дизајнира сеопфатна работилница за 
професионален развој, која ќе ги опреми универзитетските инструктори и наставниците по 
физичко образование со знаења и вештини потребни за ефикасно предавање на пикабол, 
преку обезбедување на сеопфатни наставни материјали, ресурси и педагошка обука. Проектот 
има за цел да го направи пикаболот подостапен и позабавен за луѓе од секоја возраст, пол, 
нивоа на вештини и потекла, бидејќи пикабол е спорт за сите.

Учесниците ќе научат содржини како прогресија на наставните задачи, како и вообичаени 
грешки кои играчите може да ги направат и како да ги коригираат истите, преку теоретски и 
практични сесии на работилницата. Стратегии за меѓусебно учење и репетиции на 
предавањата ќе бидат користени за да се обезбеди автентично учење за учесниците.

Со задоволство ве известуваме дека со учеството во работилницата PACK PICK, вашето 
училиште или универзитет ќе стане дел од револуционерниот европски проект—пиклебол 
заедница, прва од ваков вид на европско ниво. Оваа уникатна можност не само што ќе ги 
подобри вашите вештини, туку и ќе ве поврзе со поголема мрежа посветена на промовирање 
на пиклебол низ цела Европа.

Ве молиме имајте предвид дека местата за работилницата PACK PICK се ограничени, со само 
18 наставници по физичко образование и 6 универзитетски инструктори кои ќе бидат примени. 
Ви благодариме за вашиот интерес и ве охрабруваме да ги прочитате деталите внимателно и 
да започнете со пријавувањето што е можно поскоро.

 Ви благодариме за вашето разбирање и поддршка.

2. Критериуми за подобност
● Образование: Сертифицирани наставници по физичко образование и/или универзитетски 
инструктори кои моментално работат во државна или приватна установа (на пр. основно, 
средно училиште или универзитет) може да аплицираат за проектот PACK PICK. 



Апликантите треба да се осигураат дека се подготвени: 

a) да научат како да предаваат пиклебол,
b) да ги подобрат своите наставни и тренерски вештини во пиклебол,
c) да посетуваат 2-дневна работилница за професионален развој која содржи теоретски 
и практични сесии на сопствен трошок,
d) да го интегрираат пиклеболот во својата универзитетска програма или училишни 
наставни програми.

● Возраст: Нема ограничување во однос на возраста, сè додека ги исполнувате националните 
критериуми за образование.
● Професионално искуство: Нема минимален број на години искуство, сè додека ги 
исполнувате националните критериуми за образование.

3. Апликациски материјали
● Формулар за апликација: Пополнете го формуларот со вашите лични, образовни и 
професионални податоци. Додајте документи како доказ за информациите што сте ги 
обезбедиле.
● Резиме/Кратка биографија: Ве молиме додадете ажуриран документ кој го прикажува 
вашето професионално искуство и образование.
● Мотивациско писмо: Додадете мотивациско писмо во кое ја изразувате вашата 
заинтересираност и објаснувате зошто сакате да присуствувате на работилницата. Писмото 
треба да содржи детали за вашата мотивација за присуство, вашите лични цели и како 
работилницата ќе придонесе за вашиот професионален развој, вашата установа и вашите 
ученици. Ве молиме исто така да дадете некои информации за вашето училиште или 
универзитет.
● Диплома: Ве молиме прикачете документ кој докажува дека сте успешно дипломирале во 
областа на спортските науки.
● Тековно вработување: Ве молиме прикачете документ кој го докажува вашето тековно 
вработување.
● Поткрепувачки документи: Ова е опционално, но силно препорачано. Може да додадете 
писма на препорака од работодавци или професионалци во областа, како што се 
администратори или декани.

4. Критериуми за евалуација
● Релевантност: Го земаме предвид вашето минато и целите во контекст на целите на PACK 
PICK.
● Потенцијал за влијание: Потенцијалното влијание кое ќе го има работилницата врз вас и 
како ќе го имплементирате она што ќе го научите.
● Посветеност: Вашата посветеност на учење и предавање во минатите активности или идните 
планови. Во вашето мотивациско писмо, може да наведете идни проекти кои би сакале да ги 
спроведете во вашето училиште.

5. Процес на селекција
● Првична проверка: Сите апликациски материјали ќе бидат разгледани за да се осигураме 
дека ги исполнуваат критериумите за подобност.



● Интервјуа: Доколку е потребно, може да се одржат интервјуа за понатамошна евалуација на 
подобноста и посветеноста.
● Конечен избор: Комитетот за избор ќе го направи изборот на кандидати кои најдобро ги 
исполнуваат критериумите и кои ќе придонесат за динамична и разновидна група.
● Листа на чекање: Ќе креираме и листа на чекање во случај некои од избраните учесници да 
не можат да присуствуваат.

6. Комуникација
● Известување: Ќе ве информираме за статусот на изборот преку е-пошта и ќе ви обезбедиме 
детални информации за логистиката на работилницата, подготвителни материјали и задачи 
пред работилницата за избраните учесници.

7. Договор за доверливост на содржината
● Одобрување: Со аплицирањето за проектот PACK PICK, признавате дека сите материјали, 
информации и содржини споделени за време на сесиите се заштитени со законите за авторски 
права. Ниту еден дел од материјалите не смее да се препечати, репродуцира или користи на 
кој било начин, без разлика дали е електронски, механички или на друг начин, вклучувајќи 
фотокопирање, снимање или преку систем за складирање или пребарување на информации, 
без претходно писмено одобрение од координаторот на проектот.

8. Согласност за користење на фотографии и видеа
● Согласност: Со аплицирањето за проектот PACK PICK, се согласувате партнерите да прават 
фотографии и видеа од вас за време на настанот. Овие материјали може да се користат за 
дисеминација, вклучувајќи социјални медиуми, веб-страници и други материјали. Вие нема да 
добиете компензација за користење на овие слики.

                                                                                                              


